
Umsögn frumvarp til laga um breytingu á ýmsum lagaákvæðum sem tengjast fiskeldi 
ofl, 148. löggjafarþing mál 457.

Hlýnun sjávar við Ísland á síðustu tveim áratugum hefur fært íslendingum ný tækifæri til að 
auka við hagsæld þjóðarinnar með eflingu fiskeldis í sjó. Tækifæri sem verður að nýta vel til 
eflingar efnahags og samfélaga en um leið að vernda viðkvæma náttúru.

Sett á oddinn þá verður hér um stærsta inngrip á strandsvæði við Ísland frá upphafi landnáms 
og til lengri framtíðar litið. Takist vel til um uppbyggingu atvinnugreinarinnar þá á hún að 
geta snúið við neikvæðri byggðaþróun og leitt til mikillar valdeflingar sveitarfélaga. Því er ber 
að vanda mjög við framkvæmd málsins og tryggja aðkomu nærsamfélagsins í þeim 
ákvörðunum.

Fjórðungssamband Vestfirðinga hefur kynnt sér efni umsagnar Sambands íslenskra 
sveitarfélaga varðandi frumvarpið og tekur undir þau atriði sem þar koma fram. Sérstaklega er 
tekið undir þær athugasemdir er varða þann anda frumvarpsins um að sveitarfélög, sem annað 
af tveim stjórnsýslustigum landsins eru, afgreidd sem hver annar hagsmunaaðili. Hér má vísa 
til 2. gr frumvarpsins sem gerir ráð fyrir að ekki þurfi að leita til umsagnar Sambands 
íslenskra sveitarfélaga er varðar málefni fiskeldis. Sambandið er bakhjarl sveitarfélaga í 
landinu í samskiptum sveitarfélaganna við stjórnvöld og óeðlilegt að því sé skákað út með 
þessum hætti.

Fjórðungssambandið vill hinsvegar með þessari umsögn árétta nokkur atriði sem koma að 
hluta fram í umsögn sambandsins en sumu leiti ekki.

Samspil efnahags, samfélaga og náttúru.

Frumvarpið færir einu ráðuneyti meginþátt í ákvörðunum og markar til framtíðar stefnu í 
skipulagi á nýtingu og verndun strandsvæða. Með vísan til mikilla áhrifa á nærsamfélög sem 
að fiskeldissvæðum liggja, verður að mótmæla slíkri einhliða aðferðarfræði og krefjast mun 
breiðari aðkomu að málum. Því verður að gera þá kröfu að um frumvarpið sé fjallað um leið 
og fjallað er um frumvarp umhverfis og auðlindaráðherra um skipulag haf og strandsvæða, 
mál 425. En um þetta samspil er fjallað um á bls 18 í fyrri hluta skýrslu nefndar 
sjávarútvegsráðherra um stefnumörkun í sjávarútvegi (ágúst 2017)1.

„Jafnframt er gert ráð fyrir því að Hafrannsóknastofnun muni ákveða svæðaskiptingu 
eldissvæða í samræmi við fyrirliggjandi heildarstefnu eða vætanleg lög um skipulag 
haf- og strandsvæða“

Því vekur það athygli að ekki er fjallað um slíkt samspil hvorki í efni lagaanna né greinargerð 
sem fylgir frumvarpinu.

1 https://www.stiornarradid.is/lisalib/getfile.aspx?itemid=9d0e56b5-87fa-11e7-9419-005056bc4d74

Hér skal stuttlega fjallað um þann ágalla sem frumvarpið hefur í för með sér. Í báðum 
frumvörpunum er gengið út frá skiptingu strandsvæðisins er varðar heimild til eldis á frjóum 
laxi í sjó2. Óljóst er í 3. gr frumvarps sjávarútvegsráðherra að þegar hafsvæði er skipt í 
eldissvæði hvort það taki til einstakra fjarða eða þessa hafsvæðis í heild (hafsvæðis þar sem 
heimild er eldi á frjóum laxi í sjó). En í frumvarpi umhverfis og auðlindaráðherra er skipting 
strandsvæða tekin á heildrænan hátt. Gera verður kröfu um að hafsvæðin séu skoðuð sem ein 
heild en ekki skipt upp í einstaka firði og að málinu komi öll sveitarfélög sem eiga þar land að 
og eftir atvikum sveitarfélög sem liggja að slíkum svæðum. Vísa má til framkvæmdar 
Nýtingaráætlunar fyrir strandsvæði Arnarfjarðar frá árinu 2012, sem Fjórðungssamband 
Vestfirðinga hafði forystu um. Eins er þekkt samvinna sveitarfélaga á forsendum 
svæðisskipulags sem unnið er undir forskrift Skipulaga eða í vinnu samstarfsnefnda 
sveitarfélaga um ákveðna málaflokka.

Með þeim hætti næst að stýra betur nýtingu (eldismagn, hvíld eldissvæða, skipulag aðgerðar 
gagnvart laxalús og hömlun á útbreiðslu fiskisjúkdóma), verndun (að innan hafssvæða megi 
vernda ákveðin svæði m.t.t. lífríkis, landslagsheildar, ferðaþjónustu, útvistar o.s.fr), 
samfélaga (sveitarfélög / samfélög innan tiltekins hafssvæðis starfi saman að ákvörðunum um 
nýtingu og verndun).

Sé hafsvæðum skipt í einstaka firði er mun meiri hætta á árekstrum og ofnýtingu einstakra 
fjarða með ófyrirsjáanlegum afleiðingum jafnt fyrir samfélögin, náttúru og atvinnulíf 
svæðisins.

Skipting hafsvæða í fiskeldissvæði, hefur einnig áhrif á vali á hagkvæmustu nýtingu svæða 
samkvæmt 1. mgr 3. gr en þeim aðferðum er ekki nánar lýst heldur vísað til setningar 
reglugerðar ráðherra. En ef horft er til samspil 3. gr, 4.gr og 6. gr, þá fær sjávarútvegsráðherra 
yfirburða stöðu til að stýra uppbyggingu fiskeldis og ramma þess til framtíðar litið. Vissulega 
er lýst hvernig hafa ber samráð við stofnanir sem koma að verndun og nýtingu strandsvæða og 
aðliggjandi sveitarfélög. En hvernig því samráði verði hagað og hvaða atriði hafa forgang eða 
sett til grundavallar í samráðsferlinu er óljóst.

Sett á oddinn þá verður með frumvarpinu varpað fyrir róða því jafnræði sem telja verður 
nauðsynlegt við uppbyggingu nýrrar atvinnugreinar sem jafnræði sem innbyggt er í 
aðferðarfræði strandsvæðaskipulags. Fjórðungssamband Vestfirðinga krefst þess að efnisatriði 
reglugerðar verði kynnt og fari í víðtækt samráð við sveitarfélögin áður ákvæði laganna taki 
gildi, þ.e. verði frumvarpið samþykkt í núverandi mynd.

2 http://www.fiskistofa.is/media/laxa silungssvid/auglysing 460 2004.pdf Auglýsing um friðunarsvæði, þar 
sem eldi laxfiska (fam. salmonidae) í sjókvíum er óheimilt.

http://www.fiskistofa.is/media/laxa_silungssvid/auglysing_460_2004.pdf

Áhættumat erfðablöndunar

Mælt er gegn því að lögfest verði áhættumat erfðablöndunar s.m.b. b. lið 1. gr og a. lið 7. gr á 
grundvelli líkans sem sett var fram í skýrslu Hafrannsóknastofnunar3. Setja ber slíkt sem 
heimild í reglugerð og þá eftir langtíma rýni á forsendum líkansins. En það er gagnrýnivert að 
líkanið var sett saman á stuttum tíma og því verður að fá fram rýni á virkni þess og þeim 
forsendum sem lagðar eru til grundvallar, s.s. mat á sleppingu og kynþroska, en þar geta 
mótvægisaðgerðir haft afgerandi áhrif á niðurstöður útreikninga á grundvelli líkansins.

Hugmyndin er hinsvegar jákvæð og byggir á að á sama hátt og aflaregla í nýtingu fiskistofna 
sem sett er til grundvallar ákvörðun um heildaraflamark nytjastofna við Ísland. Aflaregla er 
hinsvegar ekki sem slík lögfest heldur hluti af stærra ferli í ákvarðanatöku.

Hugmynd að setningu aflareglu var sett fram í byrjun tíunda áratugar og var í mótun næsta 
áratuginn og hefur verið reglulega endurskoðuð þ.e. 2004 og 2011. Hluti þeirra 
endurskoðunar felst í því að Hafrannsóknarstofnun er í víðtæku samstarfi við erlendar 
rannsóknastofnanir og rýnd í alþjóðlegu samstarfi, með vísan til kynningar á vef 
sjávarútvegsráðuneytisins þar sem segir

Aflaregla þessi hefur verið metin af Alþjóða hafrannsóknaráðinu og talin vera í 
samræmi við varúðarleið við stjórn fiskveiða 4

Á kynningarfundi sjávarútvegsráðherra og Hafrannsóknarstofnunar í Bolungarvík þann 17. 
apríl s.l. var spurst fyrir um niðurstöður boðaðar rýni á aðferðarfræði stofnunarinnar. Fram 
kom að rýni sé enn í gangi og ekki liggi fyrir niðurstöður hennar, minnt er á að boðað var að 
ákveðin áfangi yrði í þeirri vinnu í október s.l..

Vakin er athygli á að líkanið reiknar heildaráhrif erfðablöndunar fyrir landið í heild, en einnig 
fyrir afmörkuð fiskeldissvæði. Sé eldismagni breytt á einu fiskeldissvæði og eða firði, þá 
hefur það samtímis áhrif á landið í heild og innan viðkomandi fiskeldissvæðis.

Því er beint til atvinnuveganefndar að kynna sér til hlítar forsendur og virkni líkansins áður en 
tekin er ákvörðun um lögfestingu þess sem stýritæki fyrir fiskeldi. Því með lögfestingu er 
mun þyngra í vöfum gera breytingar á áhrifum líkansins eftir því sem rannsóknir og alþjóðleg 
rýni vindur fram. Horfa ber til þess hvernig aflareglu var komið á og ítrekað að hún er ekki 
lögbundin.

3 Áhættumat vegna mögulegrar erfðablöndunar milli eldislax og náttúrulegra laxastofna á Íslandi (HV 2017 -  
027, Reykjavík júíl 2017)
4 https://www.stiornarradid.is/media/atvinnuvegaraduneyti-media/media/pdf-skial/aaetlun-um-stiorn-veida- 
ur-islenska-thorskstofninum.pdf

https://www.stjornarradid.is/media/atvinnuvegaraduneyti-media/media/pdf-skjal/aaetlun-um-stjorn-veida-ur-islenska-thorskstofninum.pdf
https://www.stjornarradid.is/media/atvinnuvegaraduneyti-media/media/pdf-skjal/aaetlun-um-stjorn-veida-ur-islenska-thorskstofninum.pdf

Samfélagslegir þættir og áhrif sveitarfélaga og sveitarstjórnarstigsins á mótun 
málaflokks fiskeldis.

Ráðgjafnejhd Hafrannsóknastofnunar.

Fjórðungssamband Vestfirðinga leggur til að aukið verði við frumvarpið með tillögu um 
breytingu á 4. gr laga nr 112 um Hafrannsóknastofnun er varðar fjölgun fulltrúa í ráðgjafaráð 
stofnunarinnar 5. Fiskeldi hefur nú þegar mikil efnahagsleg og samfélagsleg áhrif í 
sveitarfélögum jafnt í landsbyggðunum og á höfuðborgarsvæði. Munu þau áhrif fara mjög 
vaxandi gangi áætlanir eftir og má ætla að útflutningsverðmæti fiskeldisafurða nálgist með tíð 
og tíma heildarverðmæti afurða af helstu nytjastofna og líklega yfirstíga þá grein. Verði 
frumvarpið að lögum munu tillögur Hafrannsóknarstofnun um fiskeldissvæði hafa jafnmikil 
áhrif og ráðgjöf um nýtingu nytjastofna. Þar sem fiskeldi er staðbundin nýting sem sett er til 
langs tíma og hefur afgerandi áhrif á nærsamfélög, þá er því er sú krafa eðlileg að Samband 
íslenskra sveitarfélaga eigi fulltrúa í ráðgjafaráði Hafrannsóknarstofnunar.

Samfélagsleg áhrif

Samtök sveitarfélaga og einstaka sveitarfélög hafa frá upphafi gagnrýnt hve lítið samráð 
sjávarútvegs og landbúnaðarráðuneyti hefur til þessa haft við stefnumörkun í fiskeldi. Sem 
dæmi um þetta þá kemur orðið „sveitarfélag“ tvisvar fyrir í fyrri hluta skýrslu nefndar 
sjávarútvegsráðherra um stefnumörkun í sjávarútvegi (ágúst 2017)6. En í þeim tilvikum er 
vísað til funda sem nefndin átti viku fyrir útgáfu skýrslunnar.

Nefndin var stofnuð í október 2016 og kallaði fyrst eftir afstöðu sveitarfélaganna með 
óformlegri viðhorfskönnun í maí 2017. Hér var um að ræða einfaldan spurningalista sem ekki 
gerði skil á sveitarfélögum þar sem fiskeldi var hafið og sveitarfélögum þar sem áform höfðu 
verið kynnt. Þessa viðhorfskönnun fékk Byggðastofnun sem verkefni til að taka saman í 
skýrslu til nefndarinnar auk mats á samfélags og hagræðnum áhrifum. Ekki var gefið færi á að 
rýna efni skýrslu Byggðastofnunar áður en hún kom út í ágúst 2017.

Sveitarfélög við Djúp sem höfðu miklar væntingar til fiskeldis á þessum tíma og hafa enn, 
lýstu miklum vonbrigðum með efnistök nefndar sjávarútvegs og landbúnaðarráðherra. Því 
leituðu sveitarfélögin til Atvinnuþróunarfélags Vestfjarða og Fjórðungssambands Vestfirðinga 
um að framkvæma mat á samfélags og efnahagslegum áhrifum fiskeldis við Ísafjarðardjúp. 
Fengu þessir aðilar KPMG til að vinna slíka skýrslu og er hún hér jafnframt lögð fram til 
atvinnuveganefndar samhliða þessari umsögn.

Efni skýrslunnar var kynnt á 600 manna borgarafundi sem haldinn var á Ísafirði 24. september 
2017 og samþykkti fundurinn ályktun er lýsir yfir eindregnum stuðningi við eflingu fiskeldis í 
Ísafjarðardjúpi en með nauðsynlegum mótvægisaðgerðum.

5 Skv. 4. gr. laga nr. 112/2015 um Hafrannsóknastofnun, rannsókna- og ráðgjafarstofnun hafs og vatna skal 
forstjóri hafa sér til ráðuneytis níu manna ráðgjafarnefnd sem ráðherra skipar til fjögurra ára í senn. Verkefni 
nefndarinnar er að vera forstjóra til ráðuneytis um langtímastefnumótun starfseminnar og vera tengiliður við 
hagsmunaaðila um fagleg málefni.
6 https://www.stiornarradid.is/lisalib/getfile.aspx?itemid=9d0e56b5-87fa-11e7-9419-005056bc4d74

E f forsendur skýrslunnar eru teknar saman fyrir alla Vestfirði þá má miðað við útgefið 
burðarþol fiskeldissvæða á Vestfjörðum, gefa sér nálgun með margfaldarann 2,8 til að 
yfirfæra niðurstöður KPMG fyrir Ísafjarðardjúp á alla Vestfirði. Samanlagt má telja að um 70 
þús tonna eldi verði komið upp á næstu 10 til 15 árum, miðað við 80 þús tonna burðarþol. 
Áhrif þessa eru sem hér segir;

• Heildarverðmæti má áætla að verði því um 65 milljarðar
• Bein störf 730 og afleidd störf um 420, samtals um 1.150 störf (þar af er nú talið að 

um 200 störf séu þegar kominn á Vestfirði miðað við um 10 þ tonna framleiðslu en 
stuðullinn er hár í upphafi eins og KPMG bendir á ).

• Íbúaþróun, miðað við þegar bein störf eru í hámarki að það fjölgi um 2.500 manns 
m.t.t. ruðningsáhrifa. Leggja má það mat að þessi 200 störf sem þegar eru kominn að 
þau standi á bak við um 400 - 450 íbúa. Nettófjölgun er hinsvegar minni, en við sjáum 
bara fjölgun í Vesturbyggð um 130 manns frá árinu 2008, í öðrum sveitarfélögum á 
fiskeldissvæðinu er enn fækkun, en eins má segja að þessi uppbygging hafi komið í 
veg fyrir meiri fólksfækkun að óbreyttu og hugsanlega hrun í einhverjum 
byggðalögum.

• Arðgreiðslur til ríkissjóðs verði 2,8 milljarðar á ári (Dýrafjarðargöng leggjast á 
rúmlega 9 milljarða) og um 700 mkr renni til sveitarfélaga, þegar flest bein störf eru til 
staðar og framleiðsla kominn í hámark

Samantekt.

Ljóst má því vera að fiskeldi hefur nú þegar veruleg áhrif á sveitarfélög á Vestfjörðum og 
mun til framtíðar litið snúið við áratuga neikvæðri þróun samfélaga og atvinnulífs á svæðinu 
með sjálfbærum hætti.

Fiskeldi er staðbundin atvinnugrein sem hefur víðtæk áhrif á nærsamfélagið og það er því 
eðlileg krafa að þáttur sveitarfélaga verði aukinn í ákvarðanatöku þróun þessara nýju 
atvinnugreinar. Hafnað er þeirri aðferðafræði frumvarpsins að setja eitt ráðuneyti miðlægt í 
þeirri þróun.

f.h. Vestfjarðastofu og Fjórðungssambands Vestfirðinga

Aðalsteinn Óskarsson


